
Гомерендə — 
халкы язмышы, 
җырларында — 
халкы моңнары

Габдуллаҗан 
Мөхəммəтгариф улы Тукаев  
1886 елның 13 (26) 
апрелендə, Казан өязе, 
Мəңгəр волосте, Кушлавыч 
авылында, мулла 
гаилəсендə туа.

Мөхəммəтгариф – 
Габдулланың атасы.

Мəмдүдə - 
Габдулланың анасы



Кушлавычта 
шагыйрь туган 
йорт.

 Тау башында 
салынгандыр безнең 

авыл.

  Бер чишмə бар, якын 
безнең авылга ул.

Авылыбызның ямен, суы 
тəмен белəм,

  Шуңар күрə сөям 
җаным– тəнем белəн...



Габдулланың əтисе 
Мөхəммəтгариф 
мулланың кабере

Кечкенə Тукай 4 айда əтисез кала.



Кечкенə Габдулланың əнисе 
Мəмдүдə Сасна авылы мулласына 
кияүгə чыга һəм соңрак аны үз 

янына алдыра.



Күз яшең дə кипмичə еглап 
вафат булган əни!

Гаилəсенə җиһанның ник 
китердең ят кеше!

 4 яшьтə əнисез кала. 
Ятимлек ачысын бик иртə 
татый.



Кечкенə Габдулла Зиннəтулла 
бабасы белəн

“... фəкыйрь вə шуның өстенə əллə ничə авызлы булган 
гаилə эченə мин ятим бала булып килеп кергəнмен. Үги 
əбинең алты күгəрченнəре эчендə мин бер чəүкə 
булганга, мине еласам юатучы, иркəлəним дисəм, 
сөюче, ашыйсым, эчəсем килсə, кызганучы бер дə 
булмаган, мине эткəннəр дə төрткəннəр...”    “Исемдə 
калганнар”

Дөм ятим Габдулланы 1890 
елда Өчиле авылына  бабасы 
Зиннəтулла йортына 
кайтарып куялар. Булачак 
шагыйрьнең шактый караңгы 
көннəре шунда үтə.



Кечкенə Габдулланы  Өчиледəн Казанга алып килеп, Печəн 
базарында  асрамага бирəлəр. 

“ ...миңа əти булганы Мөхəм-
мəтвəли исемле булып, əни 
булганы Газизə исемле иде. Бу 
атам – анам эш кешелəре 
булганга монда миңа ач торырга 
тугры килми иде ...”

Асрарга бала бирəм, кем ала?

Авырып китүлəре сəбəпле, баланы 
ике елдан соң тагын бабасы янына 
Өчилегə кайтаралар. Озак та 
тормый аны Кырлай авылына 
озаталар.



Алты яшьлек Тукай Кырлай авылына, 
Сəгъди абзый белəн Зөхрə апа 
гаилəсенə килеп керə. Кырлайдагы 
тормышы яшь Тукайның күңелендə иң 
җылы истəлеклəр калдыра.

Кечкенə Апуш һəм 
Сəгъди абый

Нəкъ Казан артында бардыр бер авыл - Кырлай 
дилəр; 

Җырлаганда көй өчен “тавыклары җырлай” дилəр.

Гəрчə анда тумасам да, мин бераз торган идем;

Җирне əз-мəз тырмалап, чəчкəн идем, урган идем.



1895 елда Габдулла Җаекка, Уральск шəһəренə əтисе 
ягыннан туган Газизə апасы һəм аның ире Галиəсгар 
җизнəсе янына күчеп килə.

 Ул яшəгəн Почиталин урамы, 66 нчы 
йорт.



Шəкерт 
Тукай      

 
Габдулланың иң беренче мөгаллимəсе – 
Кырлай авылы остабикəсе Маһруйбикə 
абыстай. Тукай əлифбаны аңардан өйрəнə. 
Аннан соң аны Кырлайдагы мөгəллим 
Фəтхерахман хəзрəт Гатаулла укыта. 
Өченче мөгəллиме – Җаектагы Мотыйгулла 
хəзрəт Төхфəтулла. Тукай “Мотыйгия” 
мəдрəсəсендə укый. Шигырь иҗат итү 
серлəрен беренче булып өйрəтүче дə - 
Мотыйгулла хəзрəт. 

«Мотыйгия» мəдрəсəсенең 
мөдəррисе Мотыйгулла 

Төхфəтуллин 



1895 – 1898 нче елларда Тукай укыган өч 
класслы рус мəктəбе бинасы.

Уральскидə, ул үзенең 
революцион 
омтылышларында бик күп 
нəрсəне билгелəгəн 
Габделвəли белəн дə 
таныша

Биш ел үткəч, җизнəсе Галиəсгар 
үлеп китə, һəм Габдулла, 
мəдрəсəгə күчеп, үз көнен үзе 
күрə башлый. 



Тукайның журналистик 
эшчəнлеге Камил 
Мотыйгый белəн бергə 
башлана

1905 елның  сентябрендə үк аның «Əлгасрелҗəдид» журналының 
реклама җыентыгында шигырьлəре басыла. Ноябрьдə «Фикер» 
газетасы чыга башлый. Бераздан «Əлгасрелҗəдид» күренə. Тукай 
инде монысында фактик редактор. Хыялда сатирик журнал 
чыгару. 1906 елның июнендə анысы да («Уклар») дөнья күрə. 
Монда да фактик редактор — Тукай.

И, калəм! Китсен əлəм, сəн əйлə безне шадыман,
Без дə саяңда уладым тугры юла кадиман.
                            ( «И калəм!». «Əльгасрелҗəдит» журналы, 1906, № 2.)



 1907 елгы фоторəсемдə Уральскидагы дуслары арасында Г. Тукай 
(күзлектəн)

             



Бер тавыш килде колакка, яңгырады бер заман:

“Тор, шəкерт! Җиттек Казанга, алдымызда бит 
Казан!”

Əйтə иртəнге намазга бик матур, моңлы азан;

И Казан! дəртле Казан! моңлы Казан! нурлы 
Казан!

Мондадыр безнең бабайлар түрлəре, 
почмаклары;

Мондадыр дəртле күңелнең хурлары, 
оҗмахлары.

Монда хикмəт, мəгърифəт һəм монда гыйрфан, 
монда нур;

Монда минем нечкə билем, җəннəтем һəм 
монда хур...

Сөеп кайттым сиңа, Казаным!   (1907 – 1913)



  XX гасыр башында бу йортта “Болгар” кунакханəсе булган 
һəм анда шул заманның  татар интеллегенциясе яшəгəн

Кечкенə генə 
булса да үз 
фатиры булма-
ганга күрə, Тукай  
кунакханəлəрдə 
яшəргə мəҗбүр 
булган. Шушы 
җайсызлыкларга 
үч итеп, үҗəтлə-
неп иҗат иткəн, 
калəмен үлəренə 
бер тəүлек кала 
гына читкə 
куйган.



Казанга килгəч Тукай танышкан һəм дуслашкан татар                      
интеллегенциясе вəкиллəре

Тукайның дусты большевик– 
революционер Хөсəен ЯмашевДусты шагыйрь Сəгыйть 

Рəмиев



Казанда Тукай иң тугрылыклы дусты Фатих Əмирханны таба. Ф.
Əмирхан аны буржуаз тəнкыйтьтəн, кадимчелəр һəҗүменнəн саклый, 
акыллы киңəшлəре белəн аңа ярдəм күрсəтеп тора.

Шагыйрь үзенең иң яшерен 
серлəрен дə Фатих Əмирхан 
белəн уртаклаша, аның белəн 
киңəшə. Бер хатында: “Ярабби! 
Ятимлеклəр, фəкыйрьлеклəр, 
ачлыклар, авылдан авылга 
сатылып йөрүлəр, рəхимсез 
татар байларында хезмəт 
итүлəр, татар мəдрəсəсендə 
черүлəр арасында да саклап 
калган талант очкыны... Бер дə 
кабынмаслык булып сүнəрмени 
инде?”, - дип яза.

Сердəш дуслар: Г.Тукай һəм Ф. Əмирхан.(1908 
ел)



.

“Əль-ислах” газетасы 
идарəсе урнашкан бина.

1908 елның җəендə Тукай “Əль–ислах”тагы берничə дусты белəн Ботан 
бакчасы янында, Кабан күле буендагы дачада яши. Г.Камалның 
истəлеклəренə караганда, шагыйрьнең иң бəхетле көннəре була ул.

“Əль – ислах” газетасын чыгаручылар. Сулдан 
уңга: редактор Вафа Бəхтияров, театр 
тəнкыйтьчесе Кəбир Бəкер, газетаның рухи 
җитəкчесе һəм актив хезмəткəре Фатих 
Əмирхан, Ибраһим Əмирхан һəм Габдулла Тукай



Халыкка дəрсе гыйбрəттер театр, 
Күңелдə йоклаган дəртне уятыр.

Тукай һəм “Сəяр” труппасы
Г.Камал татар театрын 
тудыруда беренче рольне 
уйный.



1910 елда Г.
Камалның 
юбилей кичə-
сендə Тукай 
болай ди: 
“Минем күңе-
лемдə 
Галиəсгар 
əфəнде 
əсəрлəр-ендə 
моннан əллə 
ничə еллар 
элек, ярты 
сабый 
вакытымда ук, 
мəхəббəт 
орлыклары 
чəчелгəн иде..” 

Күр: ничек, иртə кояш чыкса, 
җиһанда нур тула, — 
Һəр күңеллəр нурланадыр, 
чыкса Гыйззəтуллина. 
Бу икəүгə тəңре биргəн 
бертигез зур мəртəбə: 
Берсе уйный күк йөзендə, 
берсе уйный сəхнəдə. 



1909 елда Тукай 
үзенең үткəн 
балалыгы 
турында “Исемдə 
калганнар” дигəн 
автобиографик 
повесть яза.

Шагыйрь исəн 
вакытта ук 
басылып чыккан 
повестьның 
беренче битлəре.



    Тукай сабый 
вакытыннан

 ук халык җырларын 

ярата, аларны хəтеренə 

сеңдерə, язып бара. 

1910 елда ул “Шүрəле” 

псевдонимы белəн 

“Халык моңнары” 

исемендə татар халык 

җырлары 

җыентыгын бастыра.

 Анда 28 җыр язылган.



“Халык җырлары – безнең бабаларымыз 
тарафыннан
 калдырылган иң   кадерле вə иң бəһəле  бер
 мирастыр. Болгар шəһəрлəре, Болгар 
авыллары, 
бер дə булмаган төсле, кырылдылар да 
беттелəр,
 эзлəре дə калмады. Əмма менə бу кыйммəтле
 мирасыбыз дидекемез халык шигырьлəрен
 туплар да ватмады, уклар да кадамады... 
Аларны югалтмаска, иҗтиһад итəргə кирəк”.
                      

“Халык əдəбияты” хезмəтеннəн



Тукайның Клячкин хастаханəсендə үткəргəн айдан аз гына 
артыграк вакыты – гомеренең гаҗəпкə һəм таңга калдырырлык 
соңгы сəхифəсе.

Үлем түшəгендə 
ятканда да Г. Тукай 
үзенең чын 
мəгънəсендə 
шагыйрь һəм үз 
халкының патриоты 
икəнлеген исбат 
итте. Соңгы 
минутларда да ул 
халкы өчен 
җитəрлек эш 
башкара алмавына 
көенə



Миллəткə
    Бар уем кичен-көндезен 
сезнең хакта, миллəтем;
    Саулыгың – минем саулык, 
авыруың – минем авыруым.
    Син каршымда бар нəрсəдəн 
дə изге һəм хөрмəтле;
    Дөнья бирсəлəр дə сатмам, 
миллəт, миллиятемне.

Тукай Клячкин шифаханəсендə                  
1913ел, 14 (1) апрелендə төшерелгəн 

фоторəсем

И мөкаддəс, моңлы сазым,

Уйнадың син ник бик аз...



Татар халкының бөек шагыйре Габдулла 
Тукай

1913 елның 15 (2) апрелендə кичке 8 
сəгать 15 минутта күзлəрен мəңгегə йома 

Тукайның битеннəн алынган 
маска



1913 елның 17 (4) апрелендə Тукайны җир куенына озаталар

1913 елның сүрəн, болытлы 4 апрель көне. Клячкин больницасы 
янына меңлəгəн кеше шагыйребезне озатырга килгəн. Халык агымы, 
шагыйрьнең соңгы юлын кыскарта барып, һаман алга таба шуыша. 
Ниһаять, Яңа бистə. Зират. Капкадан кергəч еракта түгел яңа кабер 
мəңгелек фатирчысын көтеп тора...



Тукай дөньяда 27 ел гына 
яшəсə дə, искиткеч зур 
əдəби мирас калдырды, 
халыкка хезмəт итүнең 
бөек үрнəген бирде. 
Шагырьнең шигырь һəм 
поэмалары, мəкалə һəм 
хатлары, очерк һəм 
фельетоннары бүген дə 
əле безнең замандаш 
булып яшилəр, халык 
йөрəгенең  “иң нечкə 
кылларын” тибрəтəлəр.

Килер заман, һəр язучының үзен, сүзен вə шəхси 
тормышын инəсеннəн җебенə кадəр тикшереп чыгарлар 
əле. 

                        Габдулла Тукай. 1913 ел. 




